
கொண்டும் கொடுத்தும் உண்டு வாழ். 

கொண்டு வந்த அகமுடையான் குளித்து வருவதற்குள்ளே நடுக்கிழித்து மூட்டினாளாம் முழுச்சமர்த்தி. 
9790




கொண்டு வந்த அகமுடையான் குனிந்து வருவதற்கு முன் கண்டு வந்த மாப்பிள்ளை கொண்டோடிப் போனான்.

கொண்டு வாரம் கொடுத்தவனும் உழுது வாரம் கொடுத்தவனும் கடைத்தேற மாட்டார்கள்.

கொண்டை அழகி போனால் பின்னல் அழகி வருவாள்.

கொண்ட அழகே அன்றிக் குடித்தனத்துக்கு லாயக்கு அல்ல.

கொண்டைக்காரி ஒழிந்தாள்; பின்னற்காரி வரப்போகிறாள்.


	(போனால் வருவாள்.)

கொண்டைக்குத் தக்க பூ 
9795




கொண்டைக்குப் பூச் சூடிச் சண்டைக்கு நிற்கிறது. 

கொண்டைக்குப் பூச் சூடுகிறதா? தாடிக்குப் பூச்சூடுகிறதா? 

கொண்டை கட்டி மச்சானுக்குக் கொண்டாடி பூமாலை என்றாளாம். 

கொண்டையம் பேட்டை, குரங்குப் பேட்டை. 

கொண்டையிலே காற்று அடித்தாற் போல. 
9800




கொண்டோர் எல்லாம் பெண்டிர் அல்ல. 

கொத்தடிமைக்குக் குடியடிமையா?

கொத்தன் ஆனாலும் பெற்றவள் பிள்ளை. 

கொத்திக் கண்ட கோழியும் நக்கிக் கண்ட நாயும் நில்லா. 

கொத்தித் தின்கிற கோழியை மூக்கு அறுந்தது போல. 
9805




கொத்துதடி கோழி; வித்தையடி மாமி.

கொத்துமல்லிச் சட்டினியும் கத்தரிக்காய்க் கொத்ஸும் இட்டலி தோசைக்கு உபசாதகம்.

கொத்து வாழ்வுக்கு ஒரு பலகை பிடிக்கிறது.

கொதிக்கிற எண்ணெயில் தண்ணிர் தெறித்தது போல்,


	(தெளித்தது.)

கொதிக்கிற கூழுக்கு இருக்கிற சிற்றப்பா. 
9810




கொப்பத்தில் வீழ்ந்த ஆனையும் வலையிற் சிக்கிய மானும் போல.

கொம்பனோ?


	(கொம்பு முளைத்தவனோ?)

